Stafrófssúpa tækninnar


Skammstafanir eru mikið notaðar í umræðum um tölvur og tækni og oft án þess að þeir sem grípa til þeirra viti hvað þær þýða. Hér verður hlaupið á nokkrum helstu skammstöfunum sem áhugamenn um nútímatækni rekast oft á.


Heimildir eru fengnar úr Netblaði Morgunblaðsins og frá Adam Óskarssyni, Verkmenntaskólanum á Akureyri.

ACE Þjöppunarstaðall. 
Skrár sem þjappað hefur verið á ACE-snið eru með .ace sem viðskeyti. 

ADSL Asymmetric Digital Subscriber Line. 
Gagnaflutningsþjónustua sem nýtir hefðbundnar símalínur til háhraðagagnaflutnings inn á Netið eða inn á tölvunet fyrirtækja. ADSL felur í sér sítengingu en flutningsgeta er mis mikil eftir því hvort verið er að senda gögn eða taka við þeim. Fleiri gerðir eru til, SSDL, VDSL, HDSL o.fl. 

Aiff Audio Interchange Format File. 
Gagnasnið fyrir hljóðskrár. Mjög mikið notað í MacOS-tölvum og einnig ýmsum atvinnuhljóðvinnsluhugbúnaði. 

AOL America Online. 
Einn af vinsælli þjónustuaðilum internetsins á heimsvísu. Býður m.a. upp á tölvupóst, fréttaþjónustu, vefhýsingu og fleira.

ARC Þjöppunarstaðall. 
Skrár sem þjappað hefur verið á ARC-snið eru með .arc sem viðskeyti. 

ARJ Þjöppunarstaðall. 
Skrár sem þjappað hefur verið á ARJ-snið eru með .arj sem viðskeyti. 

ASCII American Standard Code for Information Interchange. 
Gagnasniðsstaðall. Alþjóðlegur staðall yfir snið gagna sem náði upphaflega yfir 128 tákn sem hvert var táknað með 7 bita tvíundatölu. Síðar tók við 8 bita ASCII sem var með 256 tákn og skiptist í mismunandi stafatöflur, eða Code pages. Smám saman hefur Unicodse leyst ASCII af hólmi sem táknatöflustaðall. 

ASP Active Server Pages. 
Síður með sérstökum skipanaskriftum sem vefþjónn les úr og keyrir eftir því sem við á. Bundið við vefþjón frá Microsoft, Internet Information Server, IIS. 

ASP Application System Provider. 
Kerfisleiga eða kerfisveita kallast það er fyrirtæki tekur að sér rekstur á tölvukerfi annars fyrirtækis og veitir þá aðgang að viðskiptahugbúnaði yfir Netið. 

ATM Asynchronous Transfer Mode.
Senditækni þar sem gögnum er deilt niður í ákveðnar stærðir af pökkum sem eru sendir eftir netinu. ATM notast við litla gagnapakka af ákveðinni stærð sem hafa þann hæfileika að ferðast með minna gagnatapi eftir netinu en með margri annarri tækni sem notuð er til gagnasendinga.

Authoring Tools
Hugbúnaður fyrir tölvur sem hannaður var til að framleiða margmiðlunarefni sem spila má af geisladiskum eða nota á netinu. 

Bandwidth
Bandvídd. Gagnastraumur sem hægt er að flytja á neti (mælt er í bitum á sekúndu).

BBS Bulletin Board System. 
Upplýsingaveita sem notendur tengjast með upphringisambandi. Slíkar veitur voru algengar áður en Netið kom til sögunnar og meðal annars voru reknar slíkar veitur hér á landi í þeim tilgangi að senda skilaboð eða skiptast á skrám.

BeOS 
Stýrikerfi frá franska fyrirtækingu Be sem Jean-Louis Gasse, fyrrum starfsmaður Apple stofnaði. Be-stýrikerfið er fjölþráða fjölvinnslu stýrikerfi með 64 bita skráakerfi. Það er ókeypis fyrir einstaklinga.

BinHex Binary/Hexadecimal.
Gagnasnið sem aðallega er notað á Macintosh-tölvum, til að tryggja að Mac-Os-skrár berist rétt yfir Netið þar sem þær fara um tölvur ólíkrar gerðar. BinHex-forrit breyta tvíundaskrám í sjö bita ASCII-skrár. Fyrsta BinHex forritið var skrifað af Tim Mann fyrir TRS-80 tölvur 1981. BinHex-skrár eru með .hqx sem viðskeyti.

BIOS Basic Input/Output System.
Grunnkerfi einkatölvu, það kerfi sem fer í gang þegar kveit er á tölvu og ræsir stýrikerfi sem síðan tekur við stjórninni. BIOS geymir upplýsingar um jaðartæki, minni, dagsetningu og álíka í viðkomandi tölvu.

Bits and Bytes 
Bit (biti) er minnsta gagnaeinig sem til er og getur verið annaðhvort 0 eða 1. Biti er skammstafað með litlu „b“ og varast ber að rugla saman bita og bæti (sem er samsettur úr átta bitum). Bitar eru notaðir til að mæla hraða í gagnasendingum (bitar á sekúndu = bps). Bæti (skammstafað „B“) eru notuð til að mæla geymslupláss gagna. Samkvæmt þessu þarf að deila með 8 í sendihraða (eins og 14.400 bps) til að reikna út hve skrár eru fljótar í flutningi. 

BMP Bitmap.
Gagnasnið mynda í Microsoft Windows-stýrikerfinu. Bitmap-skrár eru með viðskeytið .bmp.

Browser
Hugbúnaður sem notaður er til að skoða vefsíður. Flestir vefskoðarar eru byggðir á Mosaic vefskoðaranum sem þróaður var af National Center for Supercomputer Applications (NCSA) í Champaign Illinois í Bandaríkjunum. 

BSD Berkeley Software Distribution.
Útfáfa af UNIX sem dreift var af tölvufræðadeild Kaliforníuháskóla í Berkeley á níunda áratugnum. Nokkur ókeypis UNIX-afbrigði draga nafn sitt að hluta af BSD, til að mynda FreeBSD, BSDi, NetBSD og OpenBSD.

B2B Business To Business.
Rafræn viðskipti fyrirtækja á milli þar sem notuð er nettækni.

Bursty
Gagnapakkar sem eru sendir eftir netinu í smáskömmtum frekar en sem stöðugur straumur gagna. 

CBT Computer Based Training. 
Tölvu hugbúnaður/vélbúnaður sem nýtist notanda í námi.

CDD Charged Coupled Device.
Hálfleiðarasafn á sílikonflögu. Slíkar flögur eru til að mynda notaðar í stafrænar myndavélar og eru þá ljósnæmar, þ.e. þegar ljósgeisli lendi á hálfleiðara á flögunni breytist hleðsla hans.

CD-I Compact Disk – Interactive. 
Tækni þróuð af Philips og Sony fyrir lokuð margmiðlunarkerfi sem styðja samhliða flutning á margmiðlunarefni svo sem hreyfimynda, hljóðs, testa og annara gagna á stafrænu formi.

CD-R Compact Disk Recordable.
Skrifanlegur geisladiskur sem ýmist er hægt að skrifa tölvugögn eða tónlist á. Á disknum er litahúð sem hituð er með leysigeisla þegar upplýsingar eru skráðar á diskinn. Húðin getur verið af ýmsum litum, blá, græn, silfruð eða gulleit.

CD-ROM Compact Disk Read Only Memory.
Geisladiskur með tölvugögnum. CD-ROM diskar eru steyptir úr kolefnisblöndu sem húðuð er með áli á sama hátt og tónlistardiskar.

CD-RW Compact Disk Rewriteable.
Geisladiskur sem hægt er að skrifa á mörgum sinnum. Með því að breyta styrk leysigeislans í skrifaranum er hægt að breyta litarefninu mörgum sinnum.

CGI Common Gateway Interface.
Stöðluð aðferð við að keyra hugbúnað á vefþjóni í gegnum vefsíðu. CGI-forrit eða skriftur taka við boðum frá vefsíðu og skila niðurstöðu eftir því, yfirleitt á annarri vefsíðu en einnig í gagnagrunn eða textaskrár svo dæmi séu tekin. Þau eru yfirleitt skrifuð í Perl eða álíka skriftumáli.

CMYK Cyan Magenta Yellow Black.
Litaspjald fyrir prentverk. Dregur nafn sitt af litunum beint, en Magenta heitir eftir þorpinu Magenta á Norður-Ítalíu þar sem háð var úrslitaorrusta milli isameiginlegs herliðs Frakka og Piedmontbúa annars vegar og Austurríkismanna hins vegar í júníbyrjun 1859. Austurríkismenn voru gersigraðir og þeir sem fundið höfðu upp litarefnið nefndu það Magenta til að minnast sigursins.

Compression
Þjöppun. Aðferð sem notuð er til að fækka fjölda bita sem þarf til að geyma eða senda gögn á stafrænu formi. Forrit sem þjappa hljóðskrám eða myndrænum gögnum bjóða oftast upp á mismunandi mikla þjöppun eða þjöppunarhlutfall gagnanna. Eftir því sem þjöppun er meiri er hætt við að upphafleg gæði tapist. 

CORBA Common Object Request Broker Architecture.
Samskiptastaðall fyrir hugbúnað ólíkrar gerðar, sem er til að mynda skrifaður í ólíkum forritunarmálum eða keyrir undir ólíkum stýrikerfum.

CSS Cascading Style Sheets.
Stílsnið fyrir vefsíður. Þegar vafri les vefsíðu sem byggð er á CSS fylgja með leiðbeiningar um hvernig hann eigi að sýna letur og tengla á síðunni. Einnig er algengt að CSS-upplýsingarnar séu í sérstakri skrá sem vafrinn les samhliða vefsíðunni og notar fyrir allar síður á vefsetrinu.

Decompression. 
Afþjöppun. Aðferð sem notuð er til að afþjappa myndir og gögn sem þjöppuð hafa verið til að spara pláss eða minnka bandvíddarnotkun í flutningi. Gögnunum er breytt aftur í upprunalegt horf. 

DiVX Digital Video Express.
Gagnasnið hreyfimynda sem byggir á MPEG4-þjöppunarsniðinu. Höfundur þess er franskur tölvuáhugamaður en ekki er til opinber staðall sniðsins. Það er meðal annars notað til að þjappa DVD-myndum svo saman að hægt er að dreifa þeim á Netinu, en með DiVX er hægt að minnka myndir um allt að 85% með því meðal annars að minna myndgæðin. Hljóðrásir slíkra mynda eru yfirleitt vistaðar með WMA- eða MP3-sniði. DiVX var upprunalega notað yfir ákveðna gerð DVD-mynddiska, en þeir voru þeirrar náttúru að eins var hægt að horfa á myndir af þeim jafn lengi og greitt var fyrir, til að mynda á DVD-leigu. Fyrirtækið sem kynnti DiVX heyktist á því vegna óánægju neytenda.

DNS Domain Name Server.
Nafnamiðlari. Tölva sem varpar léna- og miðlaranöfnum í IP-vistfang og öfugt, til að mynda mbl.is í 193.4.96.31. Síkar tölvur eru víða á Netinu.

DPI Dots Per Inches.
Punktar á tommu. Prentupplausn sem mælir hve margir blekpunktar komast fyrir á hverri tommu. Því hærri sem talan er því fínni er upplausnin.

DTV Digital Television 
Kerfi þar sem sjónvarpsmerki er tekið og því breytt í stafræn gögn sem send eru til áhorfenda með tækjabúnað sem getur breytt merkinu til baka og afþjappað það í venjulegt sjónvarpsmerki aftur. Stafrænar þjappaðar sjónvarpsrásir geta flutt um það bil 10 sinnum meira gagnamagn en venjuleg sjónvarpsrás.

DVB Digital Video Broadcasting.
Stafræn sending sjónvarpsrása. (Sjá DTV)

DVD Digital Versatile Disc, áður Digital Video Disc.
Geisladiskar með mun meira rými en hefðbundnir diskar; á venjulegan CD-ROM-disk má koma 650 til 700 MB af gögnum en á DVD-disk má koma allt að 17 GB, 17 milljörðum bæta. DVD-mynddiskar nota MPEG-2 staðalinn. Myndir á DVD diskum eru með upplausnina 720x480 dílar á tommu.

EPS Encapsulated Postscript.
EPS-skrár eru Postscript-skrár með TIFF-mynd af innihaldinu. Þær hafa .eps sem viðskeyti.

FAQ Frequently Asked Questions.
Listi með svörum við algengustu spurningum um tiltekið efni. Slíkir listar eru legíó, sjá http://WWW.faq.org/.

FDDI Fibre Distributed Data Interface. 
Staðall frá American National Standards Institute (ANSI) og ISO fyrir ljósleiðara netkerfi.

Flash 
Forrit frá Macromedia-hugbúnaðarfyrirtækinu fyrir vafra sem gerir kleift að nálgast lifandi upplýsingar í vefsíðu. Til fyrir flest stýrikerfi. Flash-skrár eru með .swf-viðskeyti.

Frame
Ein kyrrmynd (rammi) úr hreyfimynd, kvikmynd eða myndbandi. 

FTP File Transfer Protocol.
Staðall til skráaflutninga milli tveggja tölva. Tölva A tengist tölvu B með FTP-forriti og getur þá sótt þaðan gögn eða sent, aukinheldur sem hægt er að sýsla með gögn að nokkru leyti. Anonymous FTP þýðir að notandi tengist sem „anonymous“, eða nafnlaus, og gefur yfirleitt upp netfang sitt sem aðgangasorð.

Gbps Gigabites per second.
Mælieining fyrir sendihraða gagna.

Gb Gigabyte(s).
Mælieining fyrir geymslumiðla.

GIF Graphics Interchange Format.
Gagnasnið þjappaðra mynda, upp runnið hjá Compuserve-netþjónustunni. GIF, sem er mjög algengt á vefsíðum, notar LWZ-þjöppunaralgrími sem er skráð vörumerki Unisys. Skiptist í GIF87 og GIF89a, en síðarnefnda sniðið er notað fyrir hreyfimyndir. Myndaskrár á GIF-sniði eru með .gif-viðskeyti.

GNU Gnu's not UNIX.
Átak um að koma upp fullkomnu safni ókeypis hugbúnaðar og stýrikerfi. Kjarninn kallast HURD, HIRD of Unix-Replacing Daemons (HIRD er HURD of Interfaces Representig Depth), en segja má að Linux hafi tekið við því hlutverki sem honum var ætlað.

GPRS General Packet Radio Service.
Gagnaflutningsstaðall fyrir farsíma. Viðbót við GSM-kerfi sem gefur meiri gagnaflutningsgetu með því að beita ganapakkatækni og nýta betur tímarásir. Burðargeta kerfisins er upp undir 150 kb. á sek. við bestu skilyrði, en GPRS-símar hafa mismunandi flutningsgetu eftir gerðum.

GPS Geographical Positioning System.
Staðsetningarkerfi sem byggist á móttöku merkja frá gervitunglum í sérstaka GPS-móttakara. GPS-tæknin var þróuð af bandaríska varnarmálaráðuneytinu til hernaðarnota og í mörg ár truflaði bandaríski herinn GPS-sendingar til almennings þannig að skekkja gat verið um 100 metrar. Í byrjun árs 2000 hættu Bandaríkjamenn að trufla kerfið og skekkja minnaði í 10–15 metra.

GUI Graphical User Interface. 
GUI sameinar glugga, valmyndir og annað það sem unnið er með í myndrænu notendaviðmóti tölva.

GZ 
Þjöppunarstaðall sem notaður er á UNIX-kerfum.

GZip 
Þjöppunarforrit fyrir ýmis stýrikerfi. Er einkum notað á Linux. Skrár sem þjappað er með GZip eru með .z- eða .gz-viðskeyti.

HTML Hyper Text Markup Language.
HTML er röð skipana sem segja vefskoðunarforriti hvernig það á að sýna vefsíðu. Skjölin sjálf eru á einföldu textaformi (ASCII) með sérstökum skipunum (tags) eða kóðum sem vafrarinn skilur og kann að sýna.


Nokkrar útgáfur hafa komið af HTML, en einnig eru til skyld mál eins og DHTML, XML og WML. Afleitt af SGML-skjalalýsingamálinu.

HTTP Hyper Text Transfer Protocol.
Samskiptastaðall fyrir vefupplýsingar. Vafrar nota HTTP-staðalinn til að óska eftir upplýsingum og taka við þeim.

Hyper Text
Upplýsingar sem settar eru saman úr mismunandi tegundum gagna og tengdar saman af neti tilvísana. Notandi ferðast um netið með því að smella með mús á tilvísanirnar. 

IMAP Internet Message Access Protocol.
Staðall fyrir netpóst. Tölva sem tekur við pósti notanda, til að mynda tölva netþjónustu, vistar póstinn og notandi sýslar með hann á viðkomandi tölvu en sækir hann ekki á sína tölvu sjálfkrafa.

IP Internet Protocol.
Gagnaflutningsstaðall sá sem Netið byggist á, en í honum fest meðal annars stýring á ganapökkum og villumeðhöndlun. IP-vistföng eða IP-tölur, IP address, eru einkvæmar 32 bita tölur sem úthlutað er af sérstakri netmiðstöð, til að mynda 193.4.96.31 sem er IP-vistfanga miðlara mbl.is.

IRC Internet Relay Chat.
Svonefndar spjallrásir á Netinu. Notendur tengjast IRC-miðlara með sérstökum hugbúnaði og geta nýtt hann að ræða við aðra sem eru tengdir á þann hátt hvar sem þeir eru staddir í heiminum. Finnski forritarinn Jarkko Oikarinen setti upp fyrsta IRC-kerfið í Finnlandi 1988 á BBS-kerfi sem hann stýrði. Algengasti IRC-biðlari er ókeypist og kallast mIRC.

ISDN Integrated Services Digital Network. 
Gagnaflutningsþjónusta sem flytur venjuleg talsímaot á stafrænu formi alla leið til viðskiptavinar. ISDN flutningur getur notað 64 Kbps á tveimur rásum eða 128 kb á sek. þannig að um mun meiri flutningsgetu er að ræða en á venjulegu talsímasambandi (módemi) ISDN hentar vel til gagnaflutnings á internetinu eða til myndflutnings þar sem ekki eru gerðar jafn miklar kröfur til myndmerkisins og í venjulegri sjónvarpssendingu.

IP Internet Protocol. 
Samskiptareglur sem stýra því hvernig gögn eru flutt á milli ákvörðunarstaða á neti. Þessar samskiptareglur gera mismunandi tölvutegundum með mismunandi hugbúnað kleyft að hafa samskipti sín á milli.

ISP Internet Service Provider.
Netþjónusta. Fyrirtæki sem veitir aðgang að Netinu, ýmist í gegnum upphringisamband í síma, beintengingu eða eftir öðrum leiðum.

I-TV Interactive TV. 
Gagnvirkt sjónvarpskerfi sem gerir áhorfendum fært að taka þátt í dagskránni eða nýta sér þjónustu eins og sjónvarpsleiki eða verslun í gegnum sjónvarpskerfið.

Java
Forritunarmál frá Sun-tölvufyrirtækinu. Java-forrit er hægt að keyra undir hvaða stýrikerfi sem er svo framarlega sem til sé hugbúnaður sem kallast Java-sýndarvél fyrir viðkomandi forritunarmál, en sá búnaður snýr Java-kóðanum yfir í það mál sem viðkomandi vélargerð skilur.

JavaScript
Skriftumál fyrir vefsíður. Á ekkert skylt við Java-forritunarmálið nema nafnið. JavaScript hét upphaflega LiveScript og varð til hjá Netscape vafraframleiðandanum. Þegar Java varð vinsælt breyttu Netscape-menn nafni LiveScript og í kjölfarið náði það mikilli útbreiðslu.

JPEG Joint Photographers Expert Group.
Gagnaþjöppunarsnið fyrir ljósmyndir. JPEG-skrár, em hafa viðskeytið .jpg eða .jpeg, eru mun minni en upprunaleg mynd, enda er þeim þjappað saman með sérstöku algrími. JPEG er svonefnd lossy-þjöppun, þ.e. myndgæði verða minni við þjöppunina.

JSP Java Server Pages.
Síður með sérstökum skipanaskrifum í <% og %> tögum sem vefþjónn les úr og keyrir eftir því sem við á.

Kbps Kilobits per Second. 
Mælieining fyrir hraða gagnasendingar.

KB Kilobyte(s). 
Mælieining fyrir geymslumiðla.

LAN Local Area Network.
Staðarnet, til að mynda innra net fyrirtækis þar sem tölvur innan þess tengjast sama netþjóni og geta deilt gögnum og aðgangi að jaðartækjum.

LHZ
Þjöppunarstaðall. Skrár sem þjappað hefur verið á LHZ-snið eru með .lhz sem viðskeyti.

Linux
Ókeypis stýrikerfi áþekkt UNIX um margt. Dregur nafn sitt af höfundi þess, Linus Torvalds, sem samdi grunnþætti Linux sem nemi í tölvunarfræðum í háskóla í Helsinki, en annars er það þróað í samvinnu fjölda forritara um heim allan. Linux notast meðal annars við talsvert af GNU-hugbúnaði. Hét upprunalega Freeax.

Mb Mega Bits.
Milljónir bita. Bit er skammtöfun yfir Binary Digit, tvíundatala, 0 eða 1.

MB Mega Bytes.
Milljónir bæta. Eitt bæti er átta bita minniseining.

Megapixel
Milljónir díla. Mælieining sem notuð er í stafrænum mydavélum. Vélarnar eru með ljósnemaknippi á kíslilplötu og mælieiningin er fengin með því að margfalda fjölda nema á hæð plötunnar með fjölda á breidd hennar. Til að mynda er vél sem er með 2.048x1.536 nema 3,3 megapixel, 3,3 milljónir díla.

MHz MegaHertz.
Tiftíðini, milljónir sveifla á sekúndu. Dregur nafn sitt af þýska eðlisfræðingnum Gustav Hertz (1887-1975).

MIME Multipurpose Internet Mail Extensions.
Gagnaflutningstaðall sem ætlað er meðal annar að skila myndum og sértáknum, til að mynda ð, þ eða ö, rétt milli ólíkra tölvukerfa. Notaður í tölvupóstsendingum á Netinu.

MPEG Motion Picture Experts Group.
Starfshópur sem mótaði staðla um þjöppun á hreyfimyndefni.

MP3 MPEG 1 Audio Leyer 3.
Gagnaþjöppunarsnið fyrir hljóðskrár. Forrit sem þjappa hljóði eða tónlist á MP3-snið nota algrím. Fraunhoferstofnunarinnar, sem er nú í eigu Thomson-fyrirtækisins, til að minnka skrárnar um allt að 1:10. Þjöppunin skerðir gæði hljóðskránna eftir því sem hún er meiri.

Mbps Megabits per second. 
Mælieining fyrir hraða gagnasendingar.

MB Megabyte(s). 
Mælieining fyrir geymslumiðla.

Modem
Tæki sem þýðir stafræn gögn frá tölvu yfir í hljóð sem hægt er að flytja yfir venjulega símalínu. Módem eru gjarna með innbyggðum þjöppunarbúnaði til að þjappa gögnum áður en þau eru send til að nýta betur símalínuna sem notuð er til flutningsins. 

MPEG Motion Pictures Expert Group. 
Vinnuhópur sem vann við að búa til staðlað form fyrir skrár sem innihalda hreyfimyndir eins og kvikmyndir og sjónvarpsefni. Þessir staðlar (MPEG1 og MPEG2) eru nefndir eftir þessum vinnuhóp. Staðallinn gengur út á það að spara geymslupláss fyrir myndirnar og því eru aðeins geymdar þær upplýsingar sem breytast frá ramma til ramma í myndinni en ekki allur myndramminn.

N


NC Network Computer (Nettölva). 
Disklaus tölva sem sækir allar upplýsingar eins og forrit og notendagögn til móðurtölvu. Þessi tölvugerð var kynnt af Larry Ellison forstjóra Oracle og hefur vakið mikla athygli hjá stórum fyrirtækjum og er talsverð ógnun við tölvumódel dagsins í dag sem þar sem fyrirtækim Microsoft og Intel ráða lögum og lofum.

Newsgroup
Samskiptakerfi á internetinu þar sem notendur hafa tök á að skiptast á skoðunum á svipaðan hátt og um venjulega ráðstefnu væri að ræða. Kerfi þessi eru gjarna flokkuð eftir efnissviðum þannig að ákveðin umræða fer fram á hverri ráðstefnu. 

NNTP Network News Transfer Protocol.
Flutningsstaðall sá sem notaður er á USENET. NNTP-staðallinn heldur meðal annars utan um það hvaða fréttir eða greinar eru þegar til staðar á viðkomandi tölvum og sendir þær því ekki aftur.

O


OGG
Skrár sem þjappað er með þjöppunarstaðlinum Ogg Vorbis hafa .ogg sem viðskeyti. Ogg Vorbis er opinn staðall og höfundarréttarlaus sem ætlað er að leysa af hólmi MP3. Ogg vöndlar saman myndskeiðum og tónlist eða öðrum gögnum, en Vorbis er hljóðþjöppunarstaðallinn sjálfur. Ogg er komið úr málfari sem tengist netleiknum Netrek og táknar að framkvæma eitthvað rösklega án þess að hirða um álag og orkueyðslu. Vorbis dregur nafn sitt af söguhetju úr bókinni Small Gods eftir breska rithöfundinn Terry Pratchett.

P


PCMCIA Personal Computer Memory Card International Association.
Staðall yfir tengi- og jaðartækjakort í fartölvur svo sem mótöld, minniskort, SCSI-tengi og álíka. Einnig kallað PC Card.

PDF Portable Document Format.
Þjappað Postscript. Skjalavistunarsnið frá Adobe-fyrirtækinu. PDF-skjöl eru yfirleitt texti og/eða myndir með prentskilgreiningum sem skoða má ókeypis hugbúnaði frá Adobe. Þau eru með .pdf-viðskeyti.

Postscript
Prentvinnslumál. Postscript er prentmál frá Adobe-fyrirtækinu. Postscript-skrár er hægt að lesa eins og hverja aðra textaskrá og breyta ef vill, en þær fela í sér lýsingu á því sem prentari á að skila. Postscript-skrár eru með .ps sem viðskeyti.

PERL Practical Extraction and Report Language.
Skriftumál/forritunarmál sem sérstaklega er sniðið með textameðhöndlun. Höfundur þess Larry Wall, hefur einnig sagt að skammtöfunin þýði Pathologically Eclectic Rubbish Lister. Var kallað PEARL til að byrja með.

PGP Pretty Good Privacy.
Ókeypis dulritunarhugbúnaður eftir Philip Zimmermann. Hann byggist á svonefndu lyklapari, opinberum lykli og einkalykli, en með því geta einstaklingar skipst á dulrituðum upplýsingum án þess að eiga á hættu að óviðkomandi komist í þær.

POP Post Office Protocol.
Staðall fyrir netpóst. Viðtakandi tölvupósts sækir hann á sína tölvu og sýslar með hann þar. POP3-staðallinn er mest notaður.

POTS Plain Old Telephone System.
Algengt heiti á hefðbundnu hliðrænu koparlínu símkerfi.

PPI Pixels Per Inch.
Dílar á tommu. Skjálausn sem byggist á því hve margir dílar eru á hverri tommu. Algeng skjáupplausn er til að mnda 72 PPI.

PPP Point to Point Protocol.
Samskiptastaðall sem gerir kleift að tengjast Netinu yfir upphringisamband eða raðtengi.

Q


QuckTime 
Hreyfimyndastaðall frá Apple-fyrirtækinu. Til fyrir Macintosh og PC-samhæfðar tölvur. Skrár sem eru í QuickTime-sniði eru með .mov- eða qt-viðskeyti.

R


RA Real Audio.
Gagnasnið fyrir mynd- og hljóðskrár frá fyrirtækinu RealNetworks. Sérstaklega sniðið til að streyma lifandi myndefni og tónlist yfir Netið.

RAID Redundant Array of Independent Disks (upphaflega Inexpensive Disks). 
Safn harðra diska sem er þannig upp sett að gögn glatist ekki þó einhver eða einhverjir diskanna geispi golunni, en tölvan sem diskarnir eru tengdir veit ekki betur en að um einn disk sé að ræða.

RAM Random-Access Memory.
Innra minni tölvu, vinnsluminni. Skiptir í ýmsar gerðir, mis hraðvirkar; algengastar eru DRAM, Dynamic Random-Access Memory, og SRAM, Static Random-Access Memory.
RAR
Þjöppunarstaðall. Skrár sem þjappað hefur verið á RAR-snið eru með .rar sem viðskeyti.

RDBMS Relational Database Management SYstem.
Venslaður gagnagrunnur.

RGB Red Green Blue.
Litaspjald fyrir myndvinnslu. Algengt á vefnum og þannig eru JPEG-myndir jafnan RGB á vefnum.

RT Real-time Transport Protocol. 
Nýlegur samskiptastaðall þar sem tekið er tillit til forgangs sendingarinnar. Þessi staðall hraðar sendingu ákveðinna merkja svo sem myndsendinga sem þurfa forgangsflutning.

S


SCSI Small Computer Systems Interface.
Jaðartækjatengi sem kom frá á níunda áratugnum. Það fól í sér gagnaflutning á miklum hraða og einnig var hægt að tengja nokkur tæki í gegnum eitt SCSI-tengi með því að raðtengja þau.

SET Standard ElectonicTransaction. 
Staðall sem nýlega var samþykktur af VISA og Mastercard sem leyfir rafræn viðskipti á internetinu.

SGML Standand Generalized Markup Language.
Skjalalýsingamál. ISO-staðall 8879 um skjala-, síðu- og gagnalýsingamál.

Shockwave 
Forrit frá Macromediahugbúnaðarfyrirtækinu fyrir vafra sem gerir kleift að nálgast lifandi upplýsingar í vefsíðu. Til fyrir Macinstosh og PC-samhæfðar tölvur. Shockwave-skrár eru með .dcr-viðskeyti.

SHTML Server Side HTML.
HTML-síður sem boð til vefþjóns eru fell í. Vefþjónninn les boðin og bregst við eftir því sem við á.

SHTTP Secure HTTP. 
SHTTP gerir notanda ósýnilegan á netinu þ.e. enginn á að geta fylgst með því hvaða upplýsingar hann er að sækja eða senda.

SIT0
Þjöppunarstaðall fyrir Macintosh-stýrikerfið.

SOAP Simple Object Access Protocol.
Samskiptastaðall fyrir hugbúnað ólíkrar gerðar, sem er til að mynda skrifaður í ólíkum forritunarmálum eða keyrir undir ólíkum stýrikerfum. SOAP notar XML.

SQL Structured Query Language.
Fyrirspurnamál fyrir gagnagrunna samið af tæknimönnum IBM. Notað í öllum helstu gagnagrunnum, Oracle, SQLServer, MySQL, Informix, Sybase o.fl.

SSI Server Side Includes
Skipanir eða skriftur sem komið er fyrir í HTML-síðum til að auka virkni þeirra. Vefþjónninn les skrifturnar eða skipanirnar og bregst við eftir því sem við á.

SSL Secure Sockets Layer. 
Samskiptaregla fyrir dulkóðuð boð eða sendingar.

STT Secure Transaction Technology. 
Samskiptakerfi, þróað af Microsoft sem byggir á dulkóðuðum sendingum.

T


TAR Tape Archive.
Forþjöppunarstaðall sem notaður er á UNIX-kerfum. Tar-skrár eru safn óþjappaðra skjala eða gagna sem síðan er oft þjappað saman, til að mynda á GZ-snið.

TCP Transmission Control Protocol.
Gagnaflutningstaðall með flæðis- og tengistýringu.

TCP/IP Transmission Control Protocol/Internet protocol. 
Samskiptaregla internetsins sem stjórnar því hvernig gögn eru send á milli tölva á netinu.

TETRA Terrestial Trunked Radio.
Farstöðvarkerfi sem byggist á stafrænum, þráðlausum fjarskiptum í tali og gagnaflutningum.

TIFF Tag Image File Format.
Myndasnið til að vista myndir í 24 bita litadýpt. Í útgáfu 6 af TIFF-sniðinu bættist LZW-þjöppun við sem byggist á sama algrími og notað er í GIF-sniðinu, en UNISYS er skráður eigandi algrímsins. Myndaskrár á TIFF-sniði eru með .tif-viðskeyti.

U


UMTS Universal Mobile Telecommunications System.
Nýr farsímastaðall sem enn er í mótun, svo nefnd þriðja kynslóð símakerfa. Flutningsgeta er margföld á við eldri gerðir farsímakerfa.

Unicode 
Alþjóðlegur gagnasniðstaðall. Notuð eru tvö bæti til að tákna hvert leturtákn og fyrir vikið eru 65.000 sértákn í Unicode-staðlinum. Eftir á að úthluta 20.000 táknum, en með því að nota fjögur bæti fyrir hvert tákn má fjölga þeim upp í milljón.

UNIX 
Fjölnotendastýrikerfi sem skrifað var á tilraunastofu Bell-símafyrirtækisins 1969. Nafnið er orðaleikur byggður á eldri gerð stýrikerfisins, Multics, og var upphaflega skrifað Unics, Uniplexed Information and Computing System.

URI Uniform Resource Indicator.
Skilgreiningarstaðall staðsetningar viðfanga.

URL Uniform Resource Locator.
Vefslóð eða staðsetning vefsíðu á veraldarvefnum.

USENET Usenix Network.
Einskonar safn rafrænna fréttabréfa eða skeyta á Netinu um ólíklegustu mál. USENET, sem hét upphaflega USENIX, var sett upp 1979 til að notendur háskólatölva gætu átt samskipti sín á milli í gegnum netkerfi. USENET þjónar nota NNTP-samskiptastaðalinn.

V


VCD Video Compact Disk.
Myndgeisladiskar. VCD notar MPEG-1 staðalinn. Myndir á VCD-diskum eru með upplausnina 352x240 dílar á tommu.

W


WAP Wireless Application Protocol.
Gagnaflutningsstaðall fyrir farsíma.

WAV Windows Audio Volume.
Gagnasnið fyrir hljóðskrár. Aðallega notað í tölvum sem keyra Windows-stýrikerfin.

WMA Windows Media Audio.
Gagnaþjöppunarsnið frá Microsoft fyrir hljóðskrár. Gefur yfirleitt smærri hljóðskrár en MP3 og felur í sér höfundarréttarvernd.

WML Wireless Markup Language.
Síðulýsingarmál fyrir þráðlaus tæki, til að mynda farsíma og lófatölvur. Afleitt af SGML-skjalalýsingarmálinu.

VRLM Virtual Reality Modelling Language. 
Staðall sem er í þróun og gerir kleft að skrifa og flytja þrívítt umhverfi yfir internetið. 

WWW World Wide Web.
Veraldarvefurinn. Sameiginleg heiti yfir safn ýmissa samskipta og gagnastaðla sem gera kleift að skoða vefsíðu hvar sem hún er stödd í heiminum. Upphafsmaður veraldarvefjarins er Tim Berners-Lee, sem skrifaði HTTP-staðalinn, HTML-síðulýsingamálið og fyrsta vafrann á Norsk Data-tölvu í CERN-rannsóknarstöðinni í Sviss 1989.

X


XML Extensible Markup Language.
Gagnalýsingarmál. Afleitt af SGML-skjalalýsingarmálinu. Skjöl á XML-sniði fela í sér lýsingu á innihaldi þeirra og skilgreiningar á gerð gagna sem þau innihalda.

Z


ZIP 
Þjöppunarstaðall. Skrár sem þjappað hefur verið á ZIP-snið eru með .zip sem viðskeyti. Einnig er ZIP notað sem sérheiti á drifum og diskum frá Iomega-fyrirtækinu sem skrifa 100–200 MB diska.

